
Аннотатция. Мақола гипонимлардан фойдаланишда намоён бўладиган 

уйғунлик жараёнини ўрганишга бағишланган. Гипонимия семантик мўъжиза 

бўлиши мумкин ва умумий сўз билан бирлик ассоциациясида намоён бўлади. 

Гипонимнинг референти номинатив бирликнинг експрессив майдонига киради, у 

ўзига хос чегара шкаласи тоифаларини қамраб олади. 

Калит сўзлар: когезия, гипоним, метонимия, Лексик когезия, нутқий 

мулоқот, тушунча, матн. 

Abstract. The article is devoted to the study of the process of harmony 

manifested in the use of hyponyms. Hyponymy can be a semantic miracle and is 

manifested in the association of a unit with a common word. The referent of the 

hyponym enters the expressive field of the nominative unit, which covers the categories 

of the specific threshold scale. 

Key words: cohesion, hyponym, metonymy, Lexical cohesion, speech 

communication, concept, text. 

Когезиянинг яна бир  кенг тарқалган усули гипонимлар қўлланишида 

намоён бўлади. Гипонимия семантик ҳодисалар қаторига кириб, бирон бир 

бирликнинг умумий сўз билан боғлиқлигида намоён бўлади. Гипонимнинг 

референти турли тор миқёсдаги категорияларни қамраб олувчи номинатив 

бирликнинг ифода майдонидан ўрин олади. Масалан, cat “мушук”: animal, flute 

of instrument, chair of furniture (Chrystal 2008: 233).  

Гипонимия жуфтликлари нутқий мулоқот шароитида лексик когезиянинг 

муҳим манбаси ҳисобланади. Ҳатто, уларнинг матн тузилишида бажарадиган 

вазифаси антоним ва синонимларникидан ҳеч ҳам кам эмаслиги яққол кўзга 

ташланади. Шунингдек, сўзларнинг ўзаро бирикуви ҳолатларини тушунишда 

ҳам гипонимлар ўзига хос ролни бажаради. Чунки гипонимлар муносабати 

асосида шаклланадиган метономия категориялар воситасида алоҳида турларни 

идрок этиш имконини беради. Матнда категориал бирлик ва унинг тобе бўлаги 

муносабати когезия боғлами шаклланишига хизмат қилади. Қиёсланг:  



1-TOM, 11-SON 

 112 

1. The hooded pitta is a new species for the trip, and one that we would find only 

on the mainland. It is a ground bird that rummages through leaf litter on the 

forest floor looking for food. (NYT, October 4, 2017); 

2. The simple muscular exertions involved in producing the familiar ha, ha, ha, 

he said, trigger an increase in endorphins, the brain chemicals known for their 

feelgood effect (NYT, September 13, 2018).  

Келтирилган парчалардан биринчисининг мавзуси маълум “жониворлар 

тури”га (species) ва “қушлар” (ground birds) турига кирувчи қуш (the hooded pitta) 

ҳақида. Матнни ўқиётганлар the hooded pitta қандай нарса ёки  жонивор 

эканлигини олдиндан билмасалар-да, лекин матндаги муносабатлар орқали ушбу 

иборанинг маъноси ҳақида фараз қилишлари мумкин.  

Худди шунингдек, кейинги мисолда endorphains бирлиги brain chemicals 

тушунчасига нисбатан гипонимдир. Фақат шу боғлиқлик таянган ҳолда edorphain 

бирлигининг маъноси нима эканлиги ҳақида эҳтимол қилиш мумкин.  

Гипоним ва унинг таянч бирлиги ўртасидаги алоқа метонимия ҳарактерига 

эга бўлиши ушбу таянч сўзнинг эслатилишига боғлиқ. Матннинг ўқувчиси таянч 

бирликнинг хусусиятларини гипонимга кўчиради. Таянч сўзни англашнинг 

осонлиги бошқа категориялар мазмунини тушунишга туртки бераётиб, матн 

когеренциясини шакллантиришга қатнашади.  

Метонимиянинг концептуал ҳодиса эканлиги турли категориялар 

структурасида намоён бўлади. Ж.Лакофф маълум бир категория аъзоси унинг 

ўрнини олиши мумкинлигини кўрсатиб ўтади. Масалан, “nurse” (энага) 

категорияси одатда “аёл энага” (female nurse) сифатида тушунилади (Lakoff 1987: 

79-90).  

Инглиз тилидаги газета хабарлари матнида таянч бирликнинг гипонимга 

ишора қилиши тез–тез учраб турадиган ҳолдир. Қиёсланг:  

Under kindey transpalant proposal, younger patients would get the best organs. 

(WP, February 24), 2017f;  

A federal regulation  that allows automakers to choose what kind of seat belts to 

install in minevans does not protect the companies from being sued if they pick one that 

is less safe, the Supreme Court ruled Wednesday (WP, February 24, 2017).  

Биринчи гапдаги “organs”, ва “kidney” бирликларининг референти ўзаро 

мос келмоқда. Кейинги гапдаги “companies” ва “automakers” элементларининг 

референти ҳам ўзаро мослашмоқда. Бошқача айтганда, “тушунча бошқа тушунча 

ўрнида” метономик муносабатига киришаётган “automakers” ва “companies” 

луғавий бирликлари худди шу муносабат асосида матн қисмларининг когезия 

боғламини ҳосил қилади. Ушбу муносабатларни чизмада тасвирлашга ҳаракат 

қиламиз: 

 

Чизма 7. Таянч бирлик ва гипоним когезияси  

 

    ШАКЛ а                              ШАКЛ в 

      (гипоним)                                        (таянч сўз) 

 

 

 

 

 

 

Чизмадан равшанлашадики, иккита ҳар хил шакл гипонимия муносабатига 

киришади. Гипоним воситасида фаоллашаётган тушунча таянч бирлик 

ифодаланаётган тушунча билан мослашмоқда. Бунинг сабаби таянч бирлик 

маъносининг торайишидир. Турли шаклларнинг ягона бир тушунчага ишора 

қилиши, сўзсиз, ўзига хос когезияни ҳосил қилади.  

Айтиш жоизки, эслатилган метономик муносабат икки томонлама 

йўналишга эга, яъни таянч сўз гипоним ўрнида қандай ишлатилса, гипоним ҳам 

таянч бирлик ўрнини боса олади. 

Хуллас, гипоним ва таянч бирлик англатадиган тушунчалар “қисм-яхлит” 

муносабатида бўлиб, гипоним ишора қилаётган тушунча таянч бирликни 

тегишли тушунча доирасига алоҳида қисм сифатида киради. Гипонимлар 

воситасида ҳосил бўладиган когезия икки кўринишга эга. Биринчисида когезия 

боғлами гипоним ва таянч бирлик англатаётган тушунчалар бир–бирини қамраб 

олади. Таянч бирлик ишлатилаётган пайтда гипоним назарда тутилади, чунки 

биринчисининг хусусиятлари иккинчисига кўчади. Иккинчидан, гипоним ва 

унинг таянч манбасининг “қисм ва яхлит” метонимик муносабатида бўлиши 

уларнинг ўрин алмашишига имкон беради. Натижада, маълум матн парчасида 

гипоним ва таянч бирлик алоҳида бир тушунчани ифодалаётиб, когезия боғлами 

ҳосил бўлишига ҳисса қўшади.  

Алқисса, лексик когезиянинг турли кўринишларда воқеланиши ҳеч қандай 

гумон туғдирмайди. Таҳлиллар гувоҳлик  беришича, метонимиянинг “шакл - 

ТУШУНЧА в  

 
ТУШУНЧА  а  

 

ТУШУНЧА  а 

тушунча” боғламидаги модели лексик когезиянинг барча турларида устуворлик 

қилади. Аммо бу ҳолат формал боғланишнинг концептуал боғланишдан айри 

юзага келиши мумкинлиги ҳақидаги ғайримантиқий хулосага олиб келмаслиги 

шарт.  

